
Ályktun frá Félagi íslenskra bifreiðaelgenda

Varðar brevtingu á lögum nr. 29/1993. um vörugiald af ökutækium. eldsnevti o.fl.

Stjómarfundur í Félagi íslenskra bifreiðaeigenda sem haldinn var nýlega skorar á 
fjármálaráðherra fyrir hönd ríkisstjómar íslands að beita sér fyrir því að vörugjald á 
fólksbifreiðar verði fellt niður eða lækkað verulega. Fólksbifreiðar bera í flestum 
tilvikum 30 til 45% vörugjald eftir vélarstærð.

Bifreiðar til útleigu hjá bílaleigum, til ökukennslu og til leigubifreiðaksturs bera nú 
ríflega 66% lægra vörugjald (10 til 13% eftir vélarstærð) en fólksbifreiðar til annarra 
nota. I frumvarpi til laga um breytingu á lögum nr. 29/1993 sem nú er til umfjöllunar 
er lagt til að ýmsar bifreiðar undir 5 tonnum beri 10 eða 13% vörugjald, séu þær 
notaðar til flutninga á öðru en lifandi fólki. Efiiahags- og viðskiptanefnd Alþingis 
hefur lagt til eina breytingu á frumvarpinu um lækkun vörugjalds af fólksbifreiðum og 
öðrum vélknúnum ökutækjum 40 ára og eldri úr 30 eða 45% niður í 13%.

Eðlilegast er að vörugjald af fólksbifreiðum sé það sama óháð notkun. Ekki getur 
talist eðlilegt að fjölskyldur borgi margfalt vörugjald af fjölskyldubílnum samanborið 
við þann sem leigir út ökutæki (með eða án bílstjóra), kennir ökunemum eða flytur lík 
og eða pakka. Hafi fólksbifreið sem er 40 ára eða eldri menningarsögulegt gildi hér á 
landi er eðlilegast að hún beri ekki vörugjald. Óeðlilegt er að auðvelda innflutning á 
bílum, sem til er mikið af, bara af því að þeir eru gamlir, menga mikið og eru 
óöruggari en nútíma bílar.

Þessi mismunun hefur verið í umræðunni undanfarið m.a. vegna mismunandi 
samkeppnisstöðu aðila eftir rekstrarformi. Lægri gjaldflokkar vörugjalds af 
fólksbifeiðum í einfóldu og gagnsæu kerfi, auka sanngimi, draga úr neyslustýringu og 
draga úr neikvæðum samkeppnisáhrifum samanborið við núverandi reglur.

Greinargerð
í dag er vörugjald af nýrri bifreið sem flutt er til landsins 30% af fob-verði bifreiða 
með vélum allt að 2000 rúmsentímetrum. Sé vélin hins vegar stærri en 2000 
rúmsentimetrar þá er vörugjaldið 45%. Bifreiðar til útleigu hjá bílaleigum, til 
ökukennslu og til leigubifreiðaksturs bera 10% og 13% vörugjald miðað við sömu 
vélarstærðir og hér að ofan.

í þessu fyrirkomulagi felst að ríkisvaldið hlutast til um hvers konar bifreiðar íslenskar 
íjölskyldur kaupa. Öruggustu bílamir sem búnir eru mestum öryggisbúnaði verða 
vegna vörugjaldsins hlutfallslega mun dýrari en ella og standa þess vegna eingöngu 
þeim betur megandi til boða. Neyslustýringin leggur stein í götu þeirra fjölskyldna í 
landinu sem vegna stærðar sinnar, búsetu í dreifðum byggðum landsins eða annarra 
aðstæðna, þurfa á stærri og öflugri bifreiðum að halda. FÍB leggst eindregið gegn 
íhlutun af þessu tagi.

Vörugjald á bifreiðar hér á landi er með því hæsta sem gerist í löndum innan 
Evrópska efriahagssvæðisins og öðrum löndum sem við berum okkur saman við. 
Vörugjald hefur það í för með sér að bifreiðar eru dýrari hér á landi en efni standa til -  
dýrari en í mörgum þéttbýlum og fjölmennum löndum þar sem þörfm fyrir að eiga bíl 
er ekki jafri brýn og hún er í stóru og strjálbýlu landi eins og íslandi.

Bíllinn og rekstur hans er einn hæsti útgjaldaliður heimilanna í landinu. Með þeim 
breytingum sem um þessar mundir eru að verða á reglum Evrópska efnahagssvæðisins 
um sölu nýrra bifreiða, þá verður framleiðendum ekki lengur heimilt að verðleggja 
nýjar bifreiðar mismundandi eftir því hvaða land eða svæði á í hlut. Þeim verður skylt 
að selja framleiðslu sína á sambærilegu verði allsstaðar innan Evrópska 
efnahagssvæðisins. Til þessa hafa framleiðendur verðlagt bifreiðar lægra inn á 
markaði þar sem miklar ríkisálögur eru á nýjar bifreiðar. Afleiðingar hinna nýju 
replna fyrir okkur íslendinga verða því líklega þær að bifreiðar verða framvegis dýrari 
á Islandi en verið hefur, verði ekkert aðhafst.

Virðingarfyllst,

tunólfur Olafsson

Afrit á efnahags- og viðskiptanefrid Alþingis

